
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
এখনি দৈনিকে পরিণত হয়; এই সময় নরেন্দ্রনাথ পুনরায় ইহার সঙ্গে যোগ দেন। কিছুকাল পরে তিনি ক্রমে ইহার সম্পাদক ও স্বত্বাধিকারী হইলেন এবং মত্যুকাল পর্যন্ত এই পদে অধিষ্ঠিত ছিলেন। তিনি রাজনীতি, সমাজসেবী এবং থিয়সফিস্ট মতাবলম্বী ছিলেন। কংগ্রেসের পরিকল্পনা ও প্রতিষ্ঠা অবধি দীর্ঘক্যল তিনি ইহার সঙ্গে যুক্ত থাকেন। প্রথম কংগ্রেসের (বোম্বাই) অধিবেশনে বঙ্গের তিনজন প্রতিনিধির মধ্যে তিনি ছিলেন একজন। স্বদেশী আন্দোলনেও তাঁহার সক্রিয় সহযোগিতা লক্ষণীয়। তবে তিনি ছিলেন ধীরপন্থী, অগ্রগামী রাজনীতিক দল বা মতবাদের তিনি সমর্থক ছিলেন না। ১৯১১ সনে সরকারী আনকূল্যে তাঁহারই সম্পাদনায় ‘সুলভ-সমাচার' পুনঃপ্রকাশিত হয়। বিভিন্ন সাহিত্য-সংস্কৃতিমূলক প্রতিষ্ঠানের সভাপতিপদে তিনি বৃত ছিলেন।


॥ আঠার॥

 বীরাষ্টমী ব্রত সম্বন্ধে পুস্তকে লিপিবদ্ধ হইয়াছে। এ বিষয়ক সঙ্গীত 'বীরাষ্টমীর গান' নিম্নে দিলাম:




জান কী মানব কোথাকার তুমি সোনা হতে মূল্যবান,

কোথা বহে বায়, সদা সুশীতল জড়াইতে মন প্রাণ।

কোথা ফুটে ফল সুবাসে অতুল পারিজাত যার নহে সমতুল,

কোথাকার নীর সদা সুধা ঝরে, কারে হেরে হয় পুলকিত মন।

পিতামাতা দারাসুত পরিজন, সবা হতে বল কেবা প্রিয়তম,

সাধিবারে কাষ লভিলে মরণ, মানব হইবে দেবতা সমান।

স্বর্গ হ'তে শ্রেষ্ঠ বল কে বৈভবে, সুধা হ'তে স্বাদু কার নাম ভবে,
শোন রে মানব শোন মন দিয়ে,
সে যে জন্মভূমি মহা মহীয়ান্।

স্বদেশানুরাগে যে জন জাগে, অতি মহাপাপী হোক না কেন

তবুও সে জন অতি মহাজন সার্থক জনম তাহার জেনো।

দেশহিতব্রত এ পরশমণি, পরশিবে যারে বারেক যখনি,

রাজভয় আর কারাভয় তার ঘুচিবে তাহার তখনি জেনো।

মাতৃভূমি তরে যেই অকাতরে নিজ প্রাণ দিতে কভু নাহি ডরে

অপঘাত ভয় আশু তার যাস মরণে গোলোক যায় সেই জন।






॥ উনিশ॥

 জাপানী চিত্রকর: ইয়োকোয়ামা: ইহার কৃত 'কালী' চিত্রের ফোটো ‘প্রবাসী', আশ্বিন ১৩১০-এ প্রকাশিত হয়। “By the courtesy of Miss Ghosal”- চিত্রের নিম্নে চিত্র ও চিত্রকরের নামের সঙ্গে এইরপ লিপিবদ্ধ আছে।

 —যুন্সো হিষিডা, টোকিও কৃত 'সরস্বতী'-'প্রবাসী', কার্তিক ১৩১০। উক্ত প্রকার ইহার নিম্নেও মিস ঘোষালের সৌজন্যে লিখিত হইয়াছিল।

 ওকাকুরা: ওকাকুরা, ইহার বিখ্যাত পুস্তক 'The Ideal of the East, with special reference to the art of Japan'-১৯০৩ সনে লণ্ডন হইতে প্রকাশিত হয়।


 সত্যসুন্দর দেব: জন্ম ২৯শে ডিসেম্বর ১৮৮১। পিতা—ত্রৈলোক্যনাথ দেব। সত্যসুন্দর ১৯০৩ সনের মে মাসে 'Society of Theists' নামক এক সমিতির

